
1.
Опис на состојбите во областа и дефинирање на проблемот

1.1
Опис на состојбите
Со Законот за внатрешни работи (“Службен весник на Република Македонија” бр. 42/14, 116/14, 33/15, 5/16, 127/16, 142/16, 190/16 и 21/18), нормaтивно -  правно се уредуваат организацијата и надлежноста на Министерството за внатрешни работи, внатрешните работи, категориите, статусот и посебните должности и овластувања на работниците во Министерството, контролата на вршењето на работите на Министерството, правата и обврските од работен однос на работниците во Министерството, должностите на работниците во Министерството, материјалната одговорност, односно надоместокот на штета и дисциплинската одговорност на работниците во Министерството. Со предлогот на закон за изменување на Законот за внатрешни работи се врши ревидирање на конкретни одредби од законот кои се однесуваат на Управата за безбедност и контраразузнавање како орган во состав на Министерството за внатрешни работи, како и на одредби кои се однесуваат на директорот на Управата и на вработените со статус на овластени службени лица за безбедност и контраразузнавање, со цел усогласување на Законот за внатрешни работи со сетот прописи кои ќе овозможат формално - правно воспоставување на предложениот модел за реформа на безбедносно - разузнавачкиот систем во Република Македонија.

Покрај наведените измени, согласно досегашната практична имплементација на Законот за внатрешни работи, со предложените измени се врши и нормативно - правно подобрување на текстот, во правец на техничко односо редакциско ревидирање на одредени одредби, со цел доследна примена на конкретни законски решенија.

1.2 Причини за проблемите кои се предмет на разгледување
Со Предлогот на закон за изменување на Законот за внатрешни работи се врши ревидирање на конкретни одредби од Законот за внатрешни работи, со цел усогласување на Законот за внатрешни работи со пакетот прописи во рамки на активностите за воспоставување на реформата на безбедносно - разузнавачкиот систем во Република Македонија, како и нормативно - правно унапредување на предвидените законски решенија во правец на нивна доследна практична примена.
2. 
Цели на предлог регулативата
Основната цел поради која се предлага изменување на Законот за внатрешни работи е ревидирање на одредби од Законот за внатрешни работи во функција на усогласување на текстот на законот со прописите кои се донесуваат во рамки на воспоставувањето на конкретниот модел на реформа на безбедносно - разузнавачкиот систем во Република Македонија, согласно кој се предвидува изземање на Управата како орган во состав на Министерството за внатрешни работи, со сите специфики во однос на нејзините надлежности, раководење, работници и слично. За таа цел, се врши ревидирање на одредбите кои се однесуваат на организацијата и работата на Управата, како и одредбите кои се однесуваат на директорот на Управата и на вработените со статус на овластени службени лица за безбедност и контраразузнавање.
Согласно досегашната практична имплементација на Законот за внатрешни работи, со предложените измени се врши и содржинско односно нормативно - правно подобрување на текстот, со цел доследна примена на конкретни законски решенија.
3.
Можни решенија (опции)
Министерството за внатрешни работи пристапи кон изготвување на Предлогот на Законот за изменување на Законот за внатрешни работи согласно потребата од усогласување со пакет прописи, како и нормативно - правно подобрување на текстот од законот. 

3.1 Опис на решението “не прави ништо“

Со ова решение нема да се постигне целта заради која се пристапило кон изменување на законот, односно неусогласувањето со пакетот прописи предвидени во рамки на реформата на  на безбедносно - разузнавачкиот систем во Република Македонија би имплицирало негативни последици како во работата на Министерството за внатрешни работи, така и во спроведувањето на моделот на реформа.

3.2 Опис на можните решенија (опции) за решавање на проблемот
Министерството за внатрешни работи пристапи кон изготвување на Предлогот на Закон за изменување на Законот за внатрешни работи, како единствено можно решение во контекст на воспоставување на новиот модел на безбедносно - разузнавачкиот систем во Република Македонија утврден од страна на Владата на Република Македонија, со кој е предвидено изземање на Управата за безбедност и контраразузнавање како орган во состав на Министерството за внатрешни работи. 
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

Понудената опција нема да предизвика трошоци за економијата во областа на вработувањето и конкурентноста. Со оглед дека нормативни решнија од процедурален карактер, нема да има влијание врз малите и средни претпријатија и други економски субјекти.  
             4.2  Фискални влијанија 
За усвојување на предложениот закон не се потребни дополнителни фискални средства. 


4.3  Социјални влијанија 
Предложените изменувања на законот нема да влијааат врз намалување на сиромаштијата, заштитата и унапредувањето на здравјето, заштитата и унапредувањето на човековите права и родовата еднаквост, заштита на ранливите групи и обесправените. 

4.4      Влијанија врз животната средина 
Со предложените решенија на утврдените проблеми нема да се влијае врз воздухот, почвата, нема да има ефект на стаклена градина, бучава, био-диверзитет, а со тоа што нема влијание врз наведените делови на природата, нема да има ниту директно или индиректно влијание врз здравјето на луѓето.  
4.5
Административни влијанија и трошоци – 

а) трошоци за спроведување
Со предложените изменувања на материјалниот закон не се предвидува воспоставување на нови органи, односно нова институција, ниту пак се проширува надлежностите и организацијата на Министерството за внатрешни работи. За имплементација на наведениот закон, не се потребни нови човечки ресурси и нивна обука, ниту пак дополнителни инвестиции во канцелариски простор, опрема и слично.   
б) трошоци за почитување на регулативата 

Со предложените законски решенија не се предлага воведување на нови административни оптоварувања, формалности и трошоци, односно не се предвидени нови трошоци за издавање на лиценци, дозволи и друго за правните и физичките лица, со што не се влијае врз конкурентноста. 
5.
Консултации
5.1
Засегнати страни и начин на вклучување 

Предлогот на законот за изменување на Законот за внатрешни работи ќе биде јавно достапен на ЕНЕР со цел јавен увид од страна на засегнатите страни, а истиот ќе биде доставен на мислење до инволвираните органи и институции кои партиципираат со свои претставници во Меѓуресорската работна група, Секретаријатот за законодавство, Министерството за финансии (од аспект на проценката на фискалните импликации) и Министерството за информатичко општество и администрација (од аспект на Нацрт - извештајот за ПВР).

5.2 Преглед на добиените и вградените мислења 

По објавување на Предлогот на закон за изменување на Законот за внатрешни работи на ЕНЕР, ќе бидат разгледани мислењата и коментарите дадени од засегнатите страни.
5.3
Мислењата кои не биле земени предвид и зошто 
Во подоцнежна фаза од проценката на влијанието на регулативата ќе бидат земени во предвид мислењата на надлежните министерства и тела по предложената содржина.  
6. 
Заклучоци и препорачано решение
6.1
Споредбен преглед на позитивните и негативните влијанија на 

можните решенија (опции)

Опција 1 – да се донесе Законот за изменување на Законот за внатрешни работи: Позитивните влијанија од опцијата да се донесат предложените измени на Законот за внатрешни работи е целосно усогласување со пакетот прописи со цел воспоставување на моделот на реформа на безбедносно – разузнавачкиот систем во Република Македонија. Воедно, цениме дека донесувањето на измените не би предизвикало никакви негативни влијанија.

Опција 2 – доколку не се донесе Законот за изменување на Законот за внатрешни работи: Со оваа опција не би било можно да се воспостави предвидениот модел на реформа на безбедносно – разузнавачкиот систем во Република Македонија.
6.2 Ризици во спроведувањето и примената на секое од можните 

решенија (опции)

При спроведувањето и примената на предложените законски решенија не постојат ризици.
 
6.3 Препорачано решение со образложение
Со предложениот закон се ревидираат односно бришат одредбите од Законот за внатрешни работи кои се уредува организацијата и работата на Управата за безбедност и контраразузнавање, како и одредбите кои се однесуваат на директорот на Управата и на вработените со статус на овластени службени лица за безбедност и контраразузнавање, имајќи предвид дека е предвидено Управата да се изземе како орган во состав на Министерството за внатрешни работи, 
7.
Спроведување на препорачаното решение
7.1
Потреба од менување на закони и подзаконска регулатива во 

областа или други сродни области
Предметниот закон се усогласува со сетот прописи кои ќе се донесат со цел воспоставување на новиот модел на безбедносно – разузнавачкиот систем во Република Македонија.
7.2
Потребни подзаконски акти и рок за нивно донесување
Донесувањето на Законот за изменување на Законот за внатрешни работи, не имплицира донесување на нови подзаконски акти, освен ревидирање на постојните подзаконски прописи со цел нивно усогласување со решенијата содржани во предложениот закон. 
7.3
Органи на државната управа, државни органи и други органи надлежни за спроведување
Министерство за внатрешни работи
7.4 Активности за обезбедување на ефикасно спроведување на предлогот на закон
Министерството за внатрешни работи ќе преземе активности за целосна имплементација на предметните решенија. 

8.
Следење и евалуација
8.1  Начин на следење на спроведувањето 
Резултатите од предложените законски решенија ќе се следат преку континуирано следење на примената на предложениот закон. 
8.2  Евалуација на ефектите од предлогот на закон и рокови 
Резултатите од предложените законски решенија ќе се следат преку континуирано следење на примената на предложениот закон.    
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.  
Датум:





 .................................................. __________________

                                     потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 

Датум:____________                                                                                  ..........................................
потпис на министерот 

